
న్సాహసవృత్తితో నొసఁగి చాలఁబ్రియంబునఁ గూర్చి యిప్పు డు

ద్వాహము సేయుకంటె నొకవారవధూటి నొసంగరాదొకో?



	 







	చ.	
అనుడు దినేశవంశకలశాంబుధిచంద్రుఁడు యోగిచంద్రునిం

గనుఁగొని యోమహాత్మ! తగుకార్య మెఱింగినరీతి విన్నవిం

చినపని గాని లోభమునుఁ జెంది వచించుట గాదు మీర లిం

దున కలుగంగఁ బాడియె? బుధుల్ క్షమ సేయరె తప్పుగల్గినన్?



	 







	క.	
కావున మీమది కింపుగ | వేవేగ వలంతియైన వేడుకకత్తెన్

రావించెదఁ గైకొనుమో | భావజనిభ! యనిన నతఁడు ప్రమదముతోడన్.



	 







	క.	
అటులేని దెలియవిను మొ | క్కటి భూతలనాథ! వారకాంతవిధము ప్ర

స్ఫుటగతిఁ జెప్పెద జంగము | విటుఁడని యెన్నక కడు న్వివేకము మెఱయన్.



	 







	సీ.	
సంపూర్ణపూర్ణిమాచంద్రబింబద్యుతిఁ బెద్దయు నిరసించు ముద్దుమోము

విరిదమ్మిరేకుల నెరిఁ బరిహాసంబుఁ గావించు నిడువాలుఁగన్నుదోయి

బింబికాఫలకాంతిఁ బేర్మి మీఱ జయింపఁ దివిరెడు సొబగైనతియ్యమోవి

మేలిబంగరుబొంగరాలలీలల నేలఁజాలిన కఠినంపుఁజన్నుఁగవయుఁ

గొదమతుమ్మెదకదుపుల గదుము కురులు, కరికరంబుల కెనయనఁ బరగుతొడలు

గొప్పపిఱుఁదులు నల్పమై యొప్పు కౌను! పృథ్వినాథ! గభీరనాభియును గల్గి.



	 







	తరల.	
మొలకనవ్వులు వాలుఁజూవులు ముద్దుగుల్కెడుపల్కులుం

దళుకుఁజెక్కులు హంసయానము తమ్మితూండ్ల జయింపఁగాఁ

గలభుజంబులు కంబుసన్నిభకంధరంబును గల్గి తా

వలచియు న్వలపింపనేర్చిన వామలోచన గావలెన్.



	 







	క.	
పురుషుం డలసినమీఁదట పురుషాయితబంధగతులఁ బొదువుచు వరుస

న్సురతంబు సేయనేర్చిన | గురుకుచ గావలయు నలరఁ గువలయనాథా!



	 







	క.	
నఖదంతక్షతచుంబన | ముఖనిఖిలరతిప్రకారములఁ దానె కడు

న్సుఖలీలఁ గలయు నీరజ | ముఖియే కావలయుఁజుమ్ము భూపతితిలకా!



	 







	చ.	
కలకల నవ్వుకొంచుఁ దమకంబునఁ గంచెల పిక్కటిల్లఁగాఁ

గులుకుమిటారి గబ్బిచనుగుబ్బలు పైఁబయి నుబ్బఁ దేనియ

ల్చిలికెడు ముద్దుపల్కులను చెన్నుగ మోహము మీరఁ గేరున

చ్చిలుకలకొల్కి గావలయుఁ జిత్తజకేళికి భూభుజోత్తమా!

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 21 జూన్ 2022న 20:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

